
					এই পাতাটির মুদ্রণ সংশোধন করা প্রয়োজন। 
×o× বস্তৃতাকুসুমাঞ্জলি ।
মহা জ্ঞানী ভক্ত ও কৰ্ম্মী সকলেরই চিত্তকে অধিকার করিয়াছিল—যাহা অবশেষে জনসমাজ হইতে একেবারে বিলুপ্ত হইয়া কেবল কতিপয় অনাশ্রমী সন্ন্যাসীর মধ্যে আবদ্ধ ছিল, অদ্য ত্রিচম্বারিংশং বর্ষ অতীত হইল ভারতীয় জনসমাজের অনন্ত-কল্যাণ-কামনায় সেই স্বৰ্গীয় ব্রহ্মোপাসনা বর্তমানকালোচিতরূপে বঙ্গভূমিতে পুনঃপ্রতিষ্ঠিত হইয়াছে। আমরা বর্ষে বর্ষে উহার সেই পুনঃপ্রতিষ্ঠার দিন উপলক্ষে পরমেশ্বরের নাম সংকীৰ্ত্তন করি এবং তাহার ভাগী হইবার নিমিত্তে আমারদের আত্মীয় কুটুম্বগণকে আমন্ত্ৰণ করিয়া থাকি।
৯। অদ্য আমরা ঐ স্বৰ্গীয় উপলক্ষে এই মহাসভা আহান করিয়াছি। যিনি জগতের আদি কারণ, লোক-পাল, মহেশ্বর তিনি ইহার অধিষ্ঠাত্রী দেবতা; তাহা হইতেই আমারদের জীবন, তিনিই আমারদের শেষ গতি এবং আমারদের ংসার-যজ্ঞের যজ্ঞেশ্বর। আমরা তাহার সম্মুখে এই গার্হস্থ্যমহাসভার মধ্যে ভারতীয় ব্রহ্মোপাসনা ও তৎপ্রতিপাদক মূল শাস্ত্রসমূহের অভু্যদয়, তিরোভাব ও পুনরাবির্ভাবের সংক্ষেপ বিবরণ কীৰ্ত্তন করিলাম। এখন প্রার্থনা করি সকলে সেই পূৰ্ব্বপুরুষগণের রক্ষিত শাস্ত্র ও তদনুমোদিত ব্রহ্মোপাসনার প্রতি মনের সহিত অনুরাগ প্রকাশ করুন এবং তাহারদের জীবন ধৰ্ম্মের আনন্দে অতিবাহিত হউক ।
১০। আমরা পরমেশ্বরকে ধন্যবাদ প্রদান করি যে, আমারদের পূর্বপুরুষগণ আমারদের নিমিত্তে ব্ৰহ্মজ্ঞান ও সংসার-ধৰ্ম্ম-সাধনোপযোগী যে সম্বল রাখিয়া গিয়াছেন তাহ রক্ষা করিয়া চলিতে পারিলে আমারদিগকে কখনই পরের দ্বারস্থ হইতে হইবে না। আমরা শিল্প পদার্থ প্রভৃতি কতিপয়

		 এই পাতা শেষ সম্পাদিত হয়েছে ১৩:২৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

